
Трыгорлава Л.Б. 

ХРЭСТАМАТЫЯ Ў ШКОЛЬНЫМ ГІСТАРЫЧНЫМ КУРСЕ:  

РОЛЯ І ТЭХНАЛОГІЯ АДПРАЦОЎКІ ТЭКСТУ 
 

 Вывучэнне гісторыі ў школьным курсе гісторыі, асабліва на старэйшай ступені 
адукацыі, цесна звязана з выкарыстаннем дакументальнага матэрыялу. А рост цікавасці 
вучняў да шматвяковага шляху, пройдзенаму беларускім народам за сваю гісторыю, 
адчуваецца сёння асабліва востра. Сапраўды, азнаямленне вучняў непасрэдна з пісьмо-
вымі крыніцамі дапамагае ім як бы прыадкрыць дзверы ў мінулае, разгледзіць з’явы ў 
першазданным выглядзе, адчуць пульс гістарычнага працэсу. Таму выкладанне гісто-
рыі павінна абапірацца на факты, якія ўтрымліваюцца ў дакументах. Выключную ролю 
ў гэтым працэссе адыграюць хрэстаматыі па гісторыі Беларусі (для 10 класа пад рэдак-

цыяй А. А. Кавалені, 2009 г.; для 11 класа – складальнікі В. М. Фамін, С. В. Паноў, 
Т. Ф. Ходзіна, 2009 г.). Галоўная мэта хрэстаматый – спрыяць больш глыбокаму і Ре

ўсебаковаму вывучэнню актуальных праблем беларускай гісторыі, паказаць рэальнае 
развіццё гістарычнага працэсу ва ўсёй яго супярэчнасці. 

Падбор дакументаў адпавядае праграме па гісторыі Беларусі, размеркаваны ў 
адпаведнасці з яе перыядызацыяй. Хрэстаматыя ўтрымлівае пісьмовыя крыніцы як 
афіцыйнага характару, так і неафіцыйнага. Сярод іх выдзяляюцца дакументы розных 
відаў. З афіцыйных матэрыялаў гэта: заканадаўчыя акты (Устаўная грамата да народаў 
Беларусі. 9 сакавіка 1918 г.; Канстытуцыя ССРБ, 1919 г.), справаздаўчыя дакументы (На-
цыянальная справаздача аб чалавечым развіцці, 1996 г.; Пратакол пасяджэння кіраўнікоў 
дэлегацый Аб’яднаных Нацый па пытанні аб запрашэнні БССР і УССР у лік членаў – за-
снавальніц ААН), дыпламатычныя і ваенныя дагаворы (Мірны дагавор паміж Расіяй і 
Украінай, з аднаго боку, і Польшчай – з другога. 18 сакавіка 1921 г.; Дагавор аб стварэнні 
Саюзнай дзяржавы Беларусі і Расіі, 1999 г.); статыстычна-эканамічныя матэрыялы 
(Звесткі арганізацыйна-інструктарскага аддзела ЦК КП(б) Б, 1933 г.). З неафіцыйных – 
успаміны (С. В. Прытыцкага), асабістыя лісты (Пісьмы беларусаў-эмігрантаў пасля 
наведвання імі Радзімы, 1967 г.) і інш. Аднак у хрэстаматыі недастаткова матэрыялаў, 
якія павінны адлюстроўваць грамадска-палітычныя працэсы ў Беларусі ў 20-30-х гг. XX 
ст., што заклікана паказаць складанасць і драматызм лёсу соцен тысяч беларусаў і 
прадстаўнікоў іншых нацыянальнасцей у час станаўлення савецкага таталітарызму.  

Дакументы, якія ўтрымліваюцца ў хрэстаматыі, узяты з розных выданняў. Боль-
шасць з іх надрукавана на мове арыгінала.  

У хрэстаматыі для 10 класа ў канцы кожнага раздзела змешчаны пытанні і заданні 
да дакументаў, якія арыентаваны на фарміраванне ў вучняў уменняў параўноўваць, су-
адносіць з’явы і падзеі, вызначаць прычынна-выніковыя сувязі, даваць асабістую ха-
рактарыстыку гістарычным дзеячам, рабіць неабходныя вывады. Сярод дакументаў ут-
рымліваюцца як вядомыя, так і невядомыя, упершыню вынесеныя на свет з архіва. 
У хрэстаматыі для вучняў 11 класа амаль для кожнага з дакументаў даецца невялічкая 
прадмова, што дазваляе ўявіць cутнасць гістарычных падзей, з’яў, працэсаў, якія 
адлюстраваны ў крыніцы, а таксама кароткія даведкі аб аўтарах дакумента ці асобах, 
згаданых у крыніцах. У хрэстаматыі да дакументаў складзены пытанні і заданні, якія 
накіраваны на асэнсаванае аднаўленне іх зместу ў рэчышчы вывучаемых падзей.  

У хрэстаматыях змешчаны спісы вучэбнай і навуковай літаратуры, а таксама 
электронныя рэсурсы, якія утрымліваюць дакументальныя матэрыялы па гісторыі Бе-
ларусі другой паловы 1940-х гг.-пачатку XXI ст. Адны дакументы прыводзяцца 
поўнасцю, другія - часткова. І гэта невыпадкова. Усялякі тэкст можа быць асэнсаваны 
толькі ў тым выпадку, калі навучэнцы валодаюць пэўнай культурай працы з ім. Куль-
тура працы з тэкстам – гэта фундамент, на якім будуюцца іншыя канструкцыі, 
напрыклад, інфармацыйная культура асобы. Але тут і ўзнікае некалькі праблем: 

 Вучні толькі знаходзяцца на стадыі фарміравання культуры працы з тэкстам. 

 Шматлікасць крыніц па стылю выкладання, характары падачы матэрыялу, скла-
данасці тэрміналагічнага апарату і розны ўзровень развіцця лагічнага мыслення ў наву-
чэнцаў. 

 Розны ўзровень развіцця ў вучняў навыкаў самастойнай працы з гістарычнай 
крыніцай. 

 Недастатковая ўпарадкаванасць дзейнасці чытальнікаў. 

 Праблемы практычнага выкарыстаня атрыманых ведаў.  
 Занепакоенасць сёння выклікаюць і недахопы традыцыйнага чытання: 

 Артыкуляцыя (унутранае прагаворванне тэксту); зніжаецца хуткасць чытання, 
прычым істотна. 

 Адсутнасць развітага перэферычнага зроку (здольнасць толькі некаторых вучняў 
ахапіць поглядам 2 словы ў тэксце). 

 Рэгрэс у чытанні (зніжэнне ўзроўню чытання). Ре

 Нізкая сэнсавая здагадка. 

 Цяжкасці з засваеннем правіл чытання. 
Вызначыўшыся з праблемамі, якія ўзнікаюць пры працы з дакументам, выкладчык 
выбірае найбольш эфектыўны метад засваення зместу пісьмовых крыніц. Існуе 3 такія 
метады. 
 1. Метад паслядоўна-тэкстуальнага вывучэння крыніц, заснаваны на правілах 
(алгарытмах) чытання. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 Метад паслядоўна-тэкстуальнага вывучэння крыніц мэтазгодна выкарыстоўваць 
пры вывучэнні дакументаў па тэмах “Абвяшчэнне і стварэнне беларускай 
дзяржаўнасці”, “Заходняя Беларусь пад уладай Польшчы”, “Уз’яднанне Заходняй Бела-
русі з БССР”. 

 2. Метад лагічных заданняў. Лагічнае заданне – гэта сукупнасць метадычных 
сродкаў, якія арыентуюць вучняў на разумовыя дзеянні ў выніку чаго на базе існуючых 

Алгарытмы чытання 

Інтэгральны-пэўная паслядоўнасць 

прыёмаў і разумовых дзеянняў 

аб’яднаўчага характару пры чытанні і 

адпрацоўцы гістарычнага тэксту з 

мэтай павышэння эфектыўнасці і 

якасці яго засваення 

Дыферынцаваны- пэўная 

паслядоўнасць прыёмаў і 

разумовых дзеянняў раз’яднаўчага 

характару пры чытанні і 

адпрацоўцы гістарычнага тэксту з 

мэтай павышэння эфектыўнасці і 

якасці яго засваення і 

канспектавання 

Назва крыніцы 

Аўтар 

Выдавецкія дадзеныя 

Асноўны змест 

Фактаграфічныя дадзеныя 

Навізна матэрыялу, яго 

спрэчнасць 

Магчымасць практычнага 

выкарыстання вывучаемага 

матэрыялу 

Вызначэнне ключавых слоў 

у кавалках тэксту 

Складванне з ключавых 

слоў асэнсаваных сказаў 

Вызначэнне асноўнага сэнсу 

кавалка тэксту 

ведаў утвараюцца новыя веды, думкі, адбываецца іх кіруемае прырастанне на прадук-
тыўна-пазнавальнай аснове. Лагічныя заданні ўключаюць у сябе 3 групы сродкаў: 1) пы-
танні і заданні на вызначэнне прычын, часу, умоў стварэння крыніцы, а таксама асноўнай 
тэрміналогіі; 2) пытанні і заданні, якія арыентуюць навучэнцаў на пошук патрэбнага 
матэрыялу і яго глыбокае засваенне; 3) абагульненне і практычныя заданні, якія патра-
буюць сінтэза матэрыялу і суадносін ідэй і палажэнняў крыніцы з рэчаіснасцю. 

Метад лагічных заданняў працуе пры знаёмстве з дакументамі па тэмах “Пра-
вядзенне індустрыялізацыі ў БССР”, “Калектывізацыя сельскай гаспадаркі ў БССР”, 
“БССР у першае пасляваеннае дзесяцігоддзе”. 

3. Метад паэтапнага вывучэння крыніц. Гэты метад заснаваны на самастойным 
знаёмстве навучэнцаў з дакументамі шляхам трохэтапнага алгарытма дзеянняў (пад-
рыхтоўчай работы, засваення зместу крыніцы, выкананне абагульняючых і практычных 
заданняў). Такім метадам можна адпрацоўваць тэксты па тэмах “Адукацыя і навука 
БССР ў канцы 1920-1930-х гг.”, “Развіццё літаратуры і мастацтва БССР ў канцы 1920-
1930-х гг.”, “Станаўленне дзяржаўнага суверэнітэту Рэспублікі Беларусь”, “Грамадска-
палітычнае жыццё ў другой палове 1990-х гг.- пачатку XXI ст.”. Пры выкарыстанні ме-
тада паэтапнага вывучэння крыніц у абавязковым парадку навучэнцамі вядзецца канс-
пект крыніцы.  

Такім чынам, даследаванне пісьмовых гістарычных крыніц на ўроках гісторыі 
спрыяе фарміраванню ў вучняў пэўнага светапогляду, дапамагае самастойна ім асэн-
соўваць матэрыял і рабіць неабходныя, больш пераканаўчыя, вывады, а не «навязвае» 
агульнапрынятыя гістарычныя стандарты.  

